
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаса дінму операторъяслӧн уджалан пӧрадок вынсьӧдӧм йылысь» Коми Республикаса Веськӧдлан котырлӧн 2014 во сора тӧлысь 7 лунся 268 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса дінму операторъяслӧн уджалан пӧрадок вынсьӧдӧм йылысь» Коми Республикаса Веськӧдлан котырлӧн 2014 во сора тӧлысь 7 лунся 268 №-а шуӧмӧ татшӧм вежсьӧмъяс:
1) 2 пунктын «, стрӧитчӧм да коммунальнӧй овмӧс» кывъяс вежны «да стрӧитчӧм» кывъясӧн;

2)  Коми Республикаса дінму операторъяслӧн уджалан пӧрадокын, мый вынсьӧдӧма шуӧмӧн (содтӧд):

а) 1 пунктын «урчитӧ дінму операторъяслӧн, кодъяс нуӧдӧны Коми Республика мутасын уна патераа керкаясын ӧтувъя эмбур капитальнӧя дзоньталӧм могмӧдӧм вылӧ индӧм удж, уджын инӧда подувъяс» кывъяс вежны «ладмӧдӧ уджсӧ дінму операторъяслысь, кодъяс нуӧдӧны Коми Республика мутасын уна патераа керкаясын ӧтувъя эмбур капитальнӧя дзоньталӧм могмӧдӧм вылӧ индӧм удж» кывъясӧн;

б) 2 пунктын «Абу коммерческӧй организацияяс йылысь» Федеральнӧй оланпас,» кывъяс бӧрын содтыны «Россия Федерацияса мукӧд оланпастэчас,» кывъяс;

в) 3 пункт киритны;

г) 4 пунктын «Федеральнӧй оланпасӧн» кывъяс бӧрын содтыны «да мукӧд федеральнӧй оланпасӧн» кывъяс;

д) 6 пунктса «з» пунктулын «Коми Республикаса оланін канму инспекцияӧс» кывъяс вежны «Коми Республикаса оланін да коммунальнӧй овмӧс комитет» кывъясӧн;

е) 7 пункт гижны тадзи:

«7. Подувпуктасын урчитӧм шӧр могъяс збыльмӧдӧм вылӧ дінму оператор нуӧдӧ удж, кутшӧмӧс урчитӧма Россия Федерацияса оланін кодекслӧн 180 статьяса 1 юкӧнӧн, «Коми Республикаса дінму оператор йылысь» Коми Республикаса Оланпаслӧн 3 статьяса 1 юкӧнӧн, да мукӧд удж, кутшӧмӧс урчитӧма Россия Федерацияса оланін кодексӧн, «Коми Республикаса дінму оператор йылысь» Коми Республикаса Оланпасӧн да дінму операторлӧн подувпуктасӧн.»;

ж) 9 пунктын «меставывса асвеськӧдлан органъяскӧд» кывъяс вежны «Коми Республикаын меставывса асвеськӧдлан органъяскӧд» кывъясӧн.

2. Тайӧ шуӧмыс вынсялӧ сійӧс примитан лунсянь.

